
CONCELLO DE A CAÑIZA: ORDENANZA MUNICIPAL REGULADORA PARA A PROTECCIÓN E 

CONSERVACIÓN DAS VÍAS PÚBLICAS MUNICIPAIS EN RELACIÓN COAS OPERACIÓNS FORESTAIS DE 

CORTA, SACA, DEPÓSITO E TRANSPORTE DE MADEIRA 

Anuncio publicado na web do concello 

BOP nº 74 de 18/04/2023 

Entrada en vigor: 02/06/2023 

Esta ordenanza ten por obxecto regular a actividade forestal extractiva de corta e saca de 

madeira a leña dentro do municipio de A Cañiza. 

OBRIGAS: 

- Presentar a solicitude da autorización nos termos indicados no artigo anterior. 

- Constituír a garantía a favor do Concello, conforme ao establecido no artigo 7. 

- Limpar, retirar ou eliminar todos os restos forestais ao finalizar a xornada de traballo. 

- Tratar os restos forestais. 

- Retirar todos os refugallos non vexetais para os lugares autorizados (latas, aceites, etc.). 

- Repor ao estado anterior os accesos e ramplas abertas. 

PROHIBICIÓNS: 

- Iniciar os traballos de corta e saca de madeira sen contar cos permisos e/ou autorizacións 

sectoriais correspondentes. 

- Usar as vías e áreas públicas como lugar de depósito de madeira. 

- Realizar movementos de terra que polas súas características requiran previa autorización. 

SOLICITUDE DE AUTORIZACIÓN: 

É preciso presentar no rexistro das oficinas municipais unha solicitude de autorización (anexo I) 

con 15 días hábiles de antelación á data prevista para o inicio dos traballos. Deberá estar 

asinada polo madeireiro/a e nela constarán os seguintes datos: 

 Datos de identificación do/a titular da empresa madeireira e da propiedade forestal. 

 Persoa física: nome, apelidos, NIF, enderezo e teléfono. 

 Persoa xurídica: Razón Social, CIF, enderezo, teléfono, así como nome, apelidos e NIF da 

persoa representante da empresa. 

 Datas previstas do inicio e remate dos traballos. 

 Nome do titular/es das parcelas obxecto do aproveitamento. 

 Identificación catastral da/as leira/as ou monte/es afectado/os. Lugares o parroquias. 

 Lugar ou lugares previstos para depósito da madeira á espera da súa carga. 

 Camiños e vías a empregar nas operacións de saca e transporte de madeira. 

 Listado dos vehículos e maquinaria a empregar nas operacións a desenvolver, 

detallando a marca, modelo, matrícula, PMA e TARA de cada un. 

https://www.caniza.org/sites/default/files/media/document/20230327_Acuerdo_Acuerdo_Proposta%20ao%20Plenoaprob%20inicial%20ordenanza%20corta%20madeira.pdf
https://www.caniza.org/index.php/gl/actualidade/novas/este-2-de-xuno-entrou-en-vigor-nova-ordenanza-de-tala-de-madeira-que-permitira

Ademais, é necesario achegar a seguinte DOCUMENTACIÓN: 

 Fotocopia da solicitude do autorización administrativa ou declaración responsable para 

o aproveitamento madeireiro, presentada ante Órgano forestal competente, de acordo 

coa Lei 7/2012, de 28 do xuño, de montes do Galicia. 

 Copia da transferencia bancaria ou orixinal do aval bancario en concepto de garantía. 

 Declaración de responsabilidade por parte do madeireiro/a comprometéndose a 

repoñer os danos e a retirar os restos de biomasa o lixo. 

 Se for o caso, copia compulsada das autorizacións sectoriais precisas organismo de 

conca, patrimonio cultural, estradas, etc.). 

 Plano indicativo da parcela e das vías a empregar nos traballos de saca de madeira así 

como das zonas elixidas para o depósito temporal desta. 

 Reportaxe fotográfica do estado dos camiños ou vías públicas a usar. 

 Copia da póliza de seguro de responsabilidade civil en vigor. 

GARANTÍAS: 

As empresas madeireiras deberán depositar unha fianza ou garantía en metálico ou aval 

bancario a favor do Concello e por cada operación de corta a saca da madeira, co obxecto de 

responder aos posibles danos e prexuízos causados e non reparados por mor da súa actividade, 

na seguinte contía: 

Por tonelada de madeira extraída: 0,50 € /Tm 

Vías públicas con firme de terra, zahorra ou semellante: 500 €/km, ou fracción 

Vías públicas con firme de formigón, asfalto, aglomerado ou semellante: 1000 €/km, ou fracción 

Existencia de pontes, pontellas e elementos da infraestrutura viaria semellantes: 800 €/Unidade 

 
A contía da garantía poderá ser actualizada anualmente en función do IPC. 

No caso de empresas que, dentro do territorio municipal, vaian realizar numerosas cortes ao 

longo do ano, poderán depositar unha única fianza anual por valor de 10.000€, contía que 

tamén poderá ser actualizada en función do IPC. 

A devolución da garantía efectuarase nun prazo de 1 mes, previo informe favorable dos Servizos 

Técnicos Municipais, que comprobarán o estado de conservación e limpeza das vías e espazos 

de dominio público local. 

SANCIÓNS: 

As infraccións desta ordenanza serán sancionadas coas seguintes multas: 

- Infraccións leves: multa de ata 300€. 

- Infraccións graves: multa de contía comprendida entre 300,01€ e 1.000€ 

- Faltas moi graves: multa de contía comprendida entre 1.000,01€ e 3.000€ 


